Ligj
Nr. 105/2016

Pér Mbrojtjen E Biméve

Né mbéshtetje té neneve 78 dhe 83, pika 1, té
Kushtetutés, me propozimin e Kaéshillit té
Ministrave,

KUVENDI
| REPUBLIKES SE SHQIPERISE
VENDOSI:
KREU I
DISPOZITA TE PERGJITHSHME

Neni 1
Qéllimi
Qéllimi i ketij ligji éshté:
a) t& mbrojé bimét dhe produktet bimore nga
parazitét;
b) té parandalojé hyrjen dhe pérhapjen e
parazitéve né territorin e Republikés sé Shqjipérisé;
c) té mbrojé shéndetin e njerézve, kafshéve, si
dhe mijedisin nga pérdorimi i produkteve pér
mbrojtjen e biméve.

Neni 2
Pérkufizime

Né kété ligj termat e méposhtém kané kéto
kuptime:

1. “Ambalazh i produkteve p r mbrojtjen e bim
ve” &sht¢ ¢do material q€ shérben pér
ambalazhimin e produkteve t€ mbrojtjes sé biméve
té nj kontejneri, njé pako, p rfshir edhe
materialet n kontakt me produktet e mbrojtjes sé
biméve (PMB).

2. “Ambalazhimi i PMB-ve” &shté pjesé e
procesit té prodhimit t¢ PMB-ve dhe gé ka t& béjé
me vendosjen, paraprakisht, t&¢ PMB-ve né njé
ambalazh. Ambalazhimi pérfshin edhe etiketimin e
PMB-ve, i béré sipas k rkesave t p rcaktuara pér
etiketimin dhe hedhjen n treg t tyre.

3. “Bimé” jané bimét e gjalla ose pjesé té tyre t&
gjalla, pérfshiré farérat dhe germoplazmén.

4. “Certifikaté€ fitosanitare e brendshme” &shté
njé dokument zyrtar i léshuar nga shérbimi i
mbrojtjes sé biméve i zonés nga ku éshté prodhuar,
i cili deklaron gé& bimét, produktet bimore dhe
objektet e tjera jané kontrolluar zyrtarisht né vendin

e origjinés dhe jané gjetur té pastra nga parazitét
karantinoré. Ajo shpreh gjendjen fitosanitare té njé
ngarkese Qé plotéson standardet e sigurisé
fitosanitare, t€ pércaktuara nga legjislacioni né fugi
né Republikén e Shqipérisé.

5. “Certifikaté fitosanitare pér eksport” &shté
dokumenti zyrtar i lIéshuar nga shérbimi i mbrojtjes
sé biméve i zonés nga ku éshté prodhuar, i cili
tregon se Kkushtet fitosanitare té biméve,
produkteve bimore me rrezik dhe objekteve té tjera
plotésojné standardet e sigurisé fitosanitare, té
pércaktuara nga legjislacioni né fugi né Republikén
e Shqipérisé.

6. “Certifikaté pér rieksport” éshté dokumenti
zyrtar i léshuar nga shérbimi i mbrojtjes sé biméve
pér dérgesat gé rieksportohen, pasi inspektimet
zyrtare kané siguruar se né dérgesén e re nuk ka
rrezige fitosanitare.

7. “Certifikim fitosanitar i materialit shumézues”
éshté njé proceduré ku bimét mémeé, kandidate pér
dhénien e materialit shumézues, kalojné népér
analiza dhe, kur éshté e nevojshme, né trajtim té
vecanté, pér té siguruar pastértiné fitosanitare nga
viruset dhe organizmat e tjeré té ngjashém me ta.

8. “Certifikaté fitosanitare” &éshté dokumenti
zyrtar i léshuar nga shérbimi i mbrojtjes sé biméve
nga vendi i origjinés ose vendi prodhues, i cili
tregon se Kkushtet fitosanitare té biméve,
produkteve bimore me rrezik dhe objekteve té tjera
plotésojné standardet e sigurisé fitosanitare, té
pércaktuara nga legjislacioni né fugi né Republikén
e Shqipérisé.

9. “Gjurmim” €shté aftésia pér t€ gjurmuar dhe
ndjekur njé bimé, prodhim bimor me rrezik, objekt
tjetér ose produkt pér mbrojtjen e biméve, gé jané
ose priten té jené té lidhura me shéndetin e biméve
né té gjitha fazat e prodhimit, té pérpunimit dhe té
shpérndarjes.

10. “Inspektim” &sht€ shqyrtimi pamor i
biméve, i produkteve bimore dhe i objekteve té
tjera, i kryer nga inspektori pér té pércaktuar nése
ato jané té infektuara ose té prekura me parazité
dhe nése ato jané né pérputhje me dispozitat e kétij
ligji dhe me ligjin “Pér inspektimin”.

11. “Inspektor” &shté inspektori 1 mbrojtjes s€
biméve prané Autoritetit Kombétar té Ushgimit
(AKU).

12. “Karantiné bimore” éshté térésia e masave
parandaluese, t&¢ marra me géllim parandalimin e
hyrjes dhe/ose pérhapjes sé njé paraziti karantinor.



13. “Kontroll i integruar” &shté pérdorimi
racional i disa metodave biologjike, bioteknologjike,
kimike, kulturale ose té seleksionimit bimor, me
aneé té té cilave pérdorimi i PMB-ve kufizohet né
minimumin e kérkuar pér té mbajtur parazitét né
nivele té uléta, té tilla g&¢ ménjanojné provokimin e
démeve ose humbjeve me pasoja ekonomike.

14. “Laborator i akredituar” &sht€ laboratori qé
ka kaluar me sukses procedurén e akreditimit nga
organizmi kombétar i akreditimit ose nga njé
organizém europian akreditimi pér té kryer
ekzaminime dhe analiza t& pércaktuara.

15. “Laborator i miratuar i kontrollit” éshté
laboratori i miratuar nga ministri pér kryerjen e
tipave té analizave, té pércaktuara sipas pikés 3, té
nenit 6, té kétij ligji.

16. “Laboratori Kombétar i Referencés” &shté
laboratori, i cili mbikéqyr laboratorét e tjeré né
vend pér aplikimin e standardeve dhe t& metodave
té kontrollit laboratorik, pérpunimin e kampioneve
standarde té referencés dhe kryerjen e ekzaminimeve
ndérlaboratorike.

17. “Ligji 1 inspektimit” &shté ligji nr. 10 433,
daté 16.6.2012, “Pér inspektimin né Republikén e
Shqipérisé”.

18. “Masa t€ veganta kontrolli” éshté njé térési
masash karantinore, kimike, agroteknike etj., gé
ndérmerren né rastet e shtimit e té pérhapjes
masive té parazitéve dhe gé synojné né uljen e
infeksionit nén nivelin e démit ekonomik apo né
crrénjosjen e ploté té tyre.

19. “Mbetje t& PMB-s¢” €shté njé ose mé
shumé Iéndé vepruese té pranishme né bimé,
produkte me origjiné bimore dhe me origjiné
shtazore, né ujé té pijshém ose gjetké né mjedis, si
rrjedhojé e pérdorimit t& PMB-sé, pérfshiré kétu
edhe metabolitet dhe produktet gé dalin nga
shpérbérja e tyre.

20. “Ministér” €shté ministri g€ mbulon fushén
e bujgésisé.

21. “Ministria” &shté ministria g€ mbulon
fushén e bujgésisé.

22. “Objekte t€ tjera” €shté ¢do vend ruajtjeje,
mjet transporti, kontejner, toké&, organizma té gjallé
etj., gé shérbejné pér strehimin ose pérhapjen e
parazitéve.

23. “Parazit” &shté démtuesi, sémundja dhe
barérat e kéqija, t¢ démshme ose potencialisht té
démshme pér bimét dhe produktet bimore.

24. “Parazit karantinor” &shté paraziti i
rrezikshém, me ndikim té réndésishém ekonomik,
gé nuk éshté vérejtur ose éshté vérejtur né vendin
toné, por nuk éshté i pérhapur gjerésisht.

25. “Pasaporté bimore” é&shté dokumenti
shogérues pér lévizjen né brendési té territorit té
Republikés sé Shqipérisé té biméve, si dhe té
produkteve bimore me rrezik, té cilat kalojné né
zonat e pastra.

26. “Pérdorues i fundit” €shté personi ose
subjekti, i cili pérdor PMB.

27. “Pérdorues profesionist” éshté personi, i cili
éshté pajisur me diplomé universitare né fushén e
té pérshtatshém pér pérdorimin e PMB-ve
helmuese ose shumé helmuese dhe éshté pajisur
me déshmi aftésie ose déshmi aftésie té veganté pér
pérdorimin e PMB-ve.

28. “Produkt pér mbrojtjen e biméve” ose
“PMB” &éshté produkti, i cili p€rmban njé ose mé
shumé léndé vepruese dhe i cili pérdoret pér
mbrojtjen e biméve e té produkteve bimore nga
parazitét ose pér parandalimin e veprimit té tyre,
pér té ndikuar né proceset jetésore té& biméve, por
me veprim té ndryshém nga plehrat kimike, si p.sh.
rregullatorét e rritjes, pér té shkatérruar bimét e
padéshirueshme apo pjesét bimore, si dhe pér té
mbajtur nén kontroll ose pér té parandaluar rritjen
e pjeséve bimore té padéshirueshme.

29. “PMB i rrezikshém” éshté PMB-ja, e cila
pérmban njérén nga kéto cilési: eksploziv, oksidues,
I ndezshém, i démshém, gérryes, irritant, i
ndjeshém, kancerogjen, mutagjen, helmues pér
riprodhimin dhe i rreziksh&m pér mjedisin.

30. “PMB me rrezik t€ larté” éshté PMB-ja, e
cila pérmban njérén nga kéto cilési: shumé helmues
(té klasés 1a ose T+), helmues (t€ klasés 1b ose T),
ekstremisht i ndezshém.

31. “Praktikat e mira t€ mbrojtjes s€¢ biméve”
éshté térésia e masave dhe e veprimeve pér
kontrollin e parazitéve me metodat kimike, duke
respektuar kushtet né té cilat PMB-té jané
regjistruar, si: respektimi i kufijve kritiké, zgjedhja e
dozés dhe volumit, koha dhe numri i trajtimeve,
mbrojtja e entomofaunés natyrale dne mjedisit, si
dhe kujdesi pér shéndetin e pérdoruesve e té
konsumatoréve.

32. “Prekje ose infeksion” &shté prania e
parazitéve té gjallé né bimé, né produkte bimore
0se né objekte té tjera.



33. “Produkt bimor” &shté materiali me origjiné
bimore, i pérpunuar ose jo, i cili mund té pérbéjé
rrezik pér hyrjen dhe pérhapjen e parazitéve e té
parazitéve karantinoré.

34. “Regjistrim” &sht€ procesi 1 vlerésimit t€ njé
PMB-je, sipas kritereve té vendosura né dispozitat e
kétij ligji dhe né aktet nénligjore té dala né zbatim
té tij, si rezultat i té cilit lejohet tregtimi apo
pérdorimi i tij né territorin e Republikés sé
Shqipérisé dhe béhet pajisja e tij me dokumentet e
regjistrimit.

35. “Rieksport” éshté ngarkesé e rieksportuar pa
réné ndesh me pércaktimet e legjislacionit doganor,
e cila éshté importuar nga njé shtet e mé pas
eksportohet pa u ekspozuar ndaj infektimeve ose
kontaminimeve nga parazitét edhe nése ngarkesa
ruhet, ndahet, kombinohet me ngarkesa té tjera ose
I ndryshohet ambalazhi.

36. “Specialist 1 shérbimit t&€ mbrojtjes sé
biméve” éshté specialisti prané Drejtoris€é Rajonale
t& Bujqésisé, “DRB”, me funksione né fushén e
mbrojtjes sé biméve.

37. “Struktura pérgjegjése e mbrojtjes sé&
biméve” ose “SPMB” &shté drejtoria q¢ mbulon
mbrojtjen e biméve né ministri.

38. “Trajtim” €shté procedura e autorizuar pér
ngordhjen, largimin ose kufizimin e parazitéve.

39. “Tregtim i PMB-ve” éshté ¢do aktivitet, i cili
lidhet me magazinimin, shpérndarjen, prezantimin
p r shitje ose shitjen né territorin e Republikés sé
Shqipérisé té PMB-ve té regjistruara.

40. “Zong” &ésht€ njé€ territor ose pjesé e njé
territori, qé i pérket njé ose mé shumé fshatrave,
bashkive ose gargeve.

41. “Zoné e pastér” €shté nj€ territor ose pjesé
e njé territori, qé i pérket njé ose mé shumé
fshatrave, bashkive ose gargeve, té pastér nga
parazité té caktuar.

KREU Il

ORGANIZIMI DHE FUNKSIONIMI |
STRUKTURAVE TE MBROJTJES SE BIMEVE

Neni 3
Strukturat e mbrojtjes sé biméve

Strukturat e mbrojtjes sé biméve, té ngarkuara
me zbatimin e kétij ligji, jané:

a) struktura pérgjegjése e mbrojtjes sé biméve
(SPMB) né ministri;

b) Autoriteti Kombétar i Ushgimit (AKU);

c) shérbimi i mbrojtjes sé biméve prané
drejtorive rajonale té bujgésisé (DRB);

¢)Instituti i Sigurisé Ushgimore dhe Veterinarisé
(ISUV);

d) Departamenti i Mbrojtjes sé Biméve (DMB)
prané ISUV-it.

Neni 4
Detyrat e strukturave té mbrojtjes sé biméve

1. Struktura pérgjegjése e mbrojtjes sé biméve
ka kéto detyra:

a) éshté autoriteti kompetent gé harton politikat
e mbrojtjes sé biméve dhe pér pérshtatjen e
legjislacionit t& mbrojtjes sé biméve me até t& BE-
sé;

b) zhvillon proceduarat qgé lidhen me
regjistrimin e PMB-ve, té 1éndéve vepruese, si dhe
té shtuesve e té bashkévepruesve;

c) ndjek dhe zbaton aktivitetin e shérbimet né
kuadér t& mbrojtjes sé biméve né nivel gendror dhe
rajonal, né zbatim té kétij ligji.

2. Autoriteti Kombétar i Ushgimit éshté organi
inspektues, i cili ka detyré kontrollin e zbatimit té
kétij ligji dhe té akteve nénligjore qé rrjedhin prej
tij, si dhe té akteve té tjera ligjore né fushén e
inspektimeve.

3. Shérbimi i mbrojtjes sé biméve prané DRB-sé
ka detyré monitorimin e gjendjes fitosanitare té
biméve, produkteve bimore dhe té objekteve té
tjera brenda territorit né administrim té tyre.

4. Instituti i Sigurisé Ushgimore dhe
Veterinarisé ka detyrat e pércaktuara sipas pikave
1.2 dhe 2, té nenit 5, té kétij ligji.

5. Departamenti i Mbrojtjes sé Biméve ka
detyrat e pércaktuara sipas pikave 1.1 dhe 2, té
nenit 5, té kétij ligji.

Neni 5
Laboratorét kombétaré té referencés

1. Laboratoré kombétaré té referencés jané:

1.1. Laboratorét e diagnostikimit té parazitéve,
prané DMB-sé, té cilét kané pér detyré:

a) té monitorojné parazitét karantinoré, té
pércaktojné statusin e tyre, metodat e kontrollit
karantinor dhe té njoftojné ministrinég;

b) té béjné diagnostikimin dhe prognozé-
sinjalizimin e parazitéve, duke pércaktuar edhe
masat e kontrollit té tyre;



C) té béjné provat biologjike-agronomike té
PMB-ve gjaté procedurés pér regjistrimin e tyre,
kur kérkohet njé gjé e tillé.

1.2. Laboratori i analizave cilésore t&¢ PMB-ve, si
dhe ai i mbetjeve té tyre né bimét e né produktet
me origjiné bimore, prané ISUV-it, i cili ka pér
detyré:

a) vlerésimin e dokumentacionit t¢ PMB-ve
gjaté procedurés sé regjistrimit té tyre;

b) kontrollin cilésor t¢ PMB-ve té regjistruara
dhe té hedhura né treg;

c) analizén e mbetjeve t&é PMB-ve né bimét dhe
produktet me origjiné bimore, té prodhuara né
vend dhe/ose té importuara, né zbatim té
legjislacionit pér siguriné ushgimore.

2. Krahas detyrave té pércaktuara né pikat 1.1
dhe 1.2, té pikés 1, té kétij neni, laboratorét
kombétaré té referencés kryejné detyrat e
meéposhtme, sipas fushés sé tyre té pércaktimit:

a) vlerésimin e laboratoréve, me géllim
miratimin e tyre si laboratoré t€ miratuar pér
kryerjen e analizave té kontrolleve zyrtare;

b) bashkérendimin e punés dhe dhénien e
mbéshtetjes, pérfshiré trajnimet dhe shérbime té
tjera pér veprimtarité laboratorike, pér standardet
teknike dhe ményrat e analizave gé ato kryejné;

C) organizimin e testeve paralele té mostrave té
standardizuara dhe marrjen pjesé né to né nivel
kombétar dhe ndérkombétar pér monitorimin e
kualifikimit té laboratoréve t& miratuar té kontrollit;

¢) garantimin e pérdorimit té njé sistemi té
brendshém, né pérputhje me standardet e kérkuara
nga laboratorét e miratuar té kontrollit.

Neni 6
Laboratorét e miratuar té kontrollit

1. Laboratorét rajonalé t€ mbrojtjes sé biméve
né varési t& ministrisé jané laboratoré té miratuar
kontrolli. Laboratoré té kontrollit t¢ mbrojtjes sé
biméve mund té miratohen edhe laboratoré té tjerg,
publiké apo privaté, té akredituar.

2. Kriteret e pérgjithshme dhe procedurat pér
miratimin e laboratoréve té kontrollit t& mbrojtjes
sé biméve hartohen nga laboratorét kombétaré té
referencés dhe miratohen me udhézim té ministrit.

3. Laboratorét e kontrollit miratohen me urdhér
té ministrit, pas vlerésimit té kryer nga laboratorét
kombétaré té referencés pér pérmbushjen e
kritereve, sipas pikés 2, té kétij neni, dhe sipas llojit
té analizave pér té cilat jané akredituar.

4. Tarifat e shérbimeve dhe té analizave, gé
kryhen nga laboratorét kombétaré té referencés dhe
laboratorét e miratuar té kontrollit, pércaktohen me
udhézim té ministrit.

KREU Il
KONTROLLI | PARAZITEVE

Neni 7
Detyrimi pér kontrollin e parazitéve dhe pajisja
me “Certifikaté fitosanitare”

1. Personat fiziké dhe juridiké, gé kultivojné,
prodhojné, pérpunojné, magazinojné dhe tregtojné
bimé dhe produkte bimore, jané té detyruar:

a) t& marrin masa paraprake kundér parazitéve
dhe té parandalojné shumézimin e pérhapjen e tyre,
sipas praktikave té mira té mbrojtjes sé biméve;

b) t& vrojtojné bimésing, tokén dhe produktet
bimore pér shfagjen e parazitéve dhe t’i
kontrollojné ato, né bazé té praktikave té mira té
mbrojtjes sé biméve dhe té kritereve té mbrojtjes sé
integruar.

2. Cdo bimé ose produkt bimor, i afté pér té
mbartur parazité karantinoré apo té rrezikshém, qé
léviz brenda territorit té vendit, duhet t’i
nénshtrohet kontrollit fitosanitar dhe duhet té
pajiset me “Certifikaté fitosanitare t€ brendshme”,
té léshuar nga shérbimi i mbrojtjes sé biméve prané
DRB-s¢, ose ‘“Pasaporté¢ bimore”, l€shuar nga
prodhues té autorizuar. Kushtet dhe kriteret pér
autorizimin e prodhuesve té biméve dhe
produkteve bimore pércaktohen me udhézim té
ministrit.

3. Né rastet e lévizjes sé biméve ose produkteve
bimore jashté territorit t€ vendit, ato duhet t’i
nénshtrohen kontrollit fitosanitar dhe té pajisen me
“Certifikatén fitosanitare pér eksport”, t€ 1éshuar
nga shérbimi i mbrojtjes sé biméve prané DRB-sg.

4. Né rastin e hyrjes né territorin e vendit té
biméve ose té produkteve bimore, pér géllim
rieksporti dhe géndrimit té tyre brenda vendit pér
mé shumé se 14 dité, atéheré ato duhet t’i
nénshtrohen kontrollit fitosanitar dhe duhet té
pajisen edhe me “Certifikatén fitosanitare pér
rieksport”, t€ 1€shuar nga shérbimi 1 mbrojtjes sé
biméve prané DRB-sé.

5. Sasi té vogla té biméve, produkteve bimore,
pér géllime té konsumit vetjak ose pérdorim
personal, pér pérdorim joindustrial, bujgésor apo
tregtar, mund té garkullojné né vend edhe kur nuk



shogérohen me “Certifikaté fitosanitare” ose
“Pasaporté bimore”, me kusht g€ t€ mos pérb&jné
rrezik pér pérhapjen e organizmave t& démshém.

6. Kultivimi, prodhimi, shumézimi, magazinimi,
pérpunimi dhe tregtimi i biméve té infektuara me
parazité karantinoré jané té ndaluar.

7. Rregullat e praktikat e mbrojtjes sé biméve, si
dhe hartimi i praktikave t€ mira té mbrojtjes sé
biméve dhe i kritereve t& mbrojtjes sé integruar
hartohen nga DMB-té dhe miratohen me urdhér
té ministrit, me propozim t€ SPMB-sé.

Neni 8
Masat e veganta té kontrollit té parazitéve

1. Masat e vecanta pér rastet emergjente té
pérhapjes e té shtimit masiv té parazitéve, té cilét
nuk mund té kufizohen me metodat e zakonshme
té kontrollit, si dhe mobilizimi pér kété géllim i
subjekteve shtetérore e private, té cilat zotérojné
kapacitetet e nevojshme njerézore e materiale,
pércaktohen me urdhér té ministrit.

2. Shpenzimet pér masat e veganta né kéto raste
pérballohen nga buxheti vjetor i ministrisé.

3. Rregullat né lidhje me masat e vecanta té
kontrollit t& parazitéve dhe trajtimet pér kontrollin
e parazitéve pércaktohen me udhézim té ministrit.

Neni 9
Pastértia fitosanitare e materialit shumézues
dhe mbjellés bimor

1. Materialet bimore pér shumézim ose mbjellje
lejohen té pérdoren vetém pasi i jané nénshtruar
kontrollit fitosanitar dhe jané pajisur me
“Certifikaté fitosanitare”.

2. Speciet drufrutore dhe hardhia, té cilat
shtohen né ményré vegjetative, i nénshtrohen
procedurés sé certifikimit t& materialit shumézues
pér té siguruar pastértiné nga viruset dhe
organizma té tjeré, té ngjashém me to.

Neni 10
Zonat e pastra

1. Né zonat e pastra nuk lejohet prania e njé ose
mé shumé prej parazitéve karantinoré pér té
garantuar pastértiné fitosanitare nga kéta parazité.

2. Miratimi i njohjes s€ “zonés sé€ pastér” béhet
me urdhér té ministrit.

3. Rregullat pér njohjen e zonave té pastra
pércaktohen me udhézim té ministrit.

Neni 11
Kérkesat fitosanitare ndaj paletave dhe
materialit t¢ ambalazhit prej druri

1. Materiali i ambalazhit dhe i paletave prej druri
u nénshtrohet masave té miratuara fitosanitare pér
géllime dezinfektimi.

2. Materiali i ambalazhit dhe i paletave prej druri
duhet té pérmbajé vulén pérkatése gé tregon
trajtimin e tij sipas masave té miratuara.

3. Materiali 1 ambalazhit dhe i paletave prej
druri, gé shogéron ¢do ngarkesé, éshté objekt i
inspektimit fitosanitar né pikat e kalimit kufitar
edhe kur ngarkesa nuk éshté subjekt i inspektimit
fitosanitar.

4. Rregullat dhe masat pér trajtimin e
ambalazheve dhe paletave prej druri pércaktohen
me udhézim té pérbashkét t& ministrit dhe ministrit
pérgjegjés pér mjedisin.

Neni 12
Pasaporta bimore

1. Lévizja e biméve ose e produkteve bimore
brenda territorit té Republikés sé Shqipérisé béhet
edhe duke i shogéruar ato me “Pasaporté bimore”,
e cila éshté njé dokument i léshuar nga prodhuesi i
autorizuar. SPMB-ja verifikon plotésimin e
kushteve dhe té kritereve pér léshimin e
“Pasaportés bimore” nga prodhuesit e autorizuar.

2. “Pasaporta bimore” déshmon se prodhuesi 1
autorizuar ka pérmbushur standardet e shéndetit té
biméve dhe té sigurisé fitosanitare, té pércaktuara
nga legjislacioni né fuqgi pér bimét dhe produktet
bimore té prodhuara prej tij.

3. Procedurat, kushtet dhe kriteret pér pajisjen
me “Pasaporté bimore” pércaktohen me udhézim
té ministrit.

Neni 13
Fondet pér mbrojtjen e biméve

1. Fondet e vecanta pér mbrojtjen nga parazitét
té biméve té kultivuara apo spontane planifikohen
né buxhetin vjetor qé miratohet pér ministring.

2. Pércaktimi i parazitéve, pér kontrollin e té
ciléve do té pérdoret ky fond, miratohet me urdhér
té ministrit.

3. Ministri, me propozimin e autoritetit
kompetent, miraton shpérndarjen dhe pérdorimin
e burimeve financiare té mbrojtjes sé biméve.



KREU IV
SHERBIMI DHE INSPEKTIMI
KARANTINOR FITOSANITAR

Neni 14
Detyrimi pér inspektim karantinor fitosanitar

1. Importi, eksporti dhe kalimi transit né
territorin e Republikés sé Shqipérisé i biméve,
produkteve bimore dhe objekteve té tjera béhen né
pikat doganore té hyrjes, ku funksionon inspektimi
karantinor fitosanitar, dhe i nénshtrohen keétij
inspektimi.

2. Importi, eksporti dhe kalimi transit i biméve,
produkteve bimore dhe objekteve té tjera béhen
vetém nése ato jané té pajisura me ““Certifikatén
fitosanitare” si dhe nése ambalazhet e paletat prej
druri jané té trajtuara.

3. Importi, eksporti dhe kalimi transit i biméve,
produkteve bimore dhe objekteve té tjera, té
infektuara me parazité karantinorg, jané té ndaluar.

4. Inspektori éshté pjesé e grupit té praktikés
doganore, gé merr kontaktin e paré me mjetet qé
transportojné bimé, produkte bimore, PMB dhe
objekte té tjera.

5. Rregullat pér inspektimin karantinor
fitosanitar pércaktohen me vendim té Keéshillit té
Ministrave, me propozimin e ministrit.

Neni 15
Njoftimi i shérbimit té mbrojtjes sé biméve

1. Personat fiziké dhe juridiké, gé merren me
kultivimin, prodhimin, transportin, tregtimin dhe
magazinimin e biméve e té produkteve bimore, kur
vérejné ose dyshojné pér njé parazit té pahasur mé
paré né njé zoné ose pér shtim masiv té njé paraziti,
jané té detyruar té njoftojné menjéheré shérbimin e
mbrojtjes sé biméve prané DRB-sé dhe AKU-né, si
dhe té sigurojné njé mostér té tij.

2. Shérbimi i mbrojtjes sé biméve, pas
pércaktimit té parregullsisé apo parazitit, njofton
shérbimin e mbrojtjes sé biméve té vendit té
origjinés.

3. Rregullat pér ményrén e njoftimit
pércaktohen me udhézim té ministrit.

Neni 16
Shpallja e zonés sé prekur

1. Kur né njé zoné shfaget njé parazit
karantinor, shérbimi i mbrojtjes sé biméve prané
DRB-sé njofton menjéheré SPMB-né.

2. Me marrjen e njoftimit, SPMB-ja pérgatit
masat pér kufizimin e pérhapjes sé parazitit
karantinor deri né grrénjosjen e tij né zonén
pérkatése dhe i propozon ministrit miratimin e
kétyre masave, si dhe shpalljen e késaj zone si zoné
e prekur.

3. Urdhri i ministrit u njoftohet organeve té
geverisjes vendore dhe prodhuesve, personave
fiziké e juridiké, gé merren me kultivimin,
prodhimin dhe magazinimin e biméve e té
produkteve bimore.

Neni 17
Shumézimi i parazitéve pér géllime kérkimore

1. Mbajtja dhe shumézimi i parazitéve
karantinoré  pér  géllime  kérkimore  dhe
eksperimentale, lejohet né rast se institucioni
kérkimor zotéron mjetet e nevojshme, qé
garantojné me protokoll té vecanté mospérhapjen e
parazitit karantinor.

2. Mbajtja dhe shumézimi i parazitéve
karantinoré, sipas pikés 1, té kétij neni, nga
institucionet kérkimore lejohen vetém me urdhér té
ministrit.

Neni 18
Eksporti

1. Eksporti i biméve dhe i produkteve bimore
lejohen nése:

a) ngarkesa éshté me origjiné nga Republika e
Shqipérisé para léshimit t€ “Certifikatés fitosanitare
pér eksport” dhe shérbimi 1 mbrojtjes s€ biméve
prané DRB-sé ka kryer kontrollin, pér t& siguruar
nése jané pérmbushur té gjitha kérkesat
fitosanitare, té pércaktuara nga legjislacioni né fuqi
né Republikén e Shqipérisé;

b) ngarkesat, qé do té eksportohen, nuk jané me
origjiné nga Republika e Shqipérisé, por jané
magazinuar, ripaketuar apo ndaré né Republikén e
Shqipérisé dhe para léshimit té certifikatave pér
rieksport, shérbimi i mbrojtjes sé biméve prané
DRB-sé ka kryer kontrollin pér té siguruar nése
jané pérmbushur té gjitha kérkesat fitosanitare, té
pércaktuara nga legjislacioni né fugi né Republikén
e Shqipérisé.

2. “Certifikata fitosanitare pér rieksport”
konsiderohet dokument zyrtar, kur inspektori
fitosanitar vérteton se pérmbushen kérkesat, sipas
shkronjés “b”, t& pikés 1, t& kétij neni.



3. Formati dhe pérmbajtja e certifikatave
fitosanitare pér eksport dhe rieksport, jané pjesé e
rregullave pér inspektimin karantinor fitosanitar, té
pércaktuara sipas pikés 5, té nenit 14, t8 kétij ligji.

KREU V

PRODUKTET PER MBROJTJEN E
BIMEVE

Neni 19
Regjistrimi

1. Té gjitha PMB-té qgé tregtohen ose pérdoren
né territorin e Republikés sé& Shqipérisé i
nénshtrohen procedurés sé regjistrimit.

2. Né Republikén e Shqipérisé regjistrohen
vetém PMB-té, té cilat jané té regjistruara né njé
nga vendet e Bashkimit Europian.

3. Té gjitha proceduarat, gé lidhen me
regjistrimin e PMB-ve, Iéndéve vepruese, si dhe té
shtuesve e té bashkévepruesve kryhen né ministri,
prané SPMB-sg, si autoriteti pérgjegjés.

4. Rregullat e regjistrimit, procedura dhe Kriteret
e vlerésimit t¢ PMB-ve pércaktohen me vendim té
Késhillit t¢ Ministrave, me propozim té& ministrit.

5. Miratimi i 1éndéve vepruese, i pérbérésve té
tjeré né pérmbajtje té PMB-ve, i té dhénave teknike
té dosjes sé regjistrimit t¢ PMB-ve, si dhe
pérditésimi i tyre, né pérputhje me legjislacionin e
BE-s&, béhen me urdhér té ministrit.

Neni 20
Tregtimi i PMB-ve

1. Lejohet tregtimi me shumicé dhe me pakicé i
PMB-ve té regjistruara.

2. Tregtimi me shumicé dhe pakicé i PMB-ve
béhet nga persona fiziké, té diplomuar né fushén e
agronomisg, ose nga persona juridiké, té cilét duhet
té punésojné njé ose disa persona, tekniké
pérgjegjés, té cilét jané diplomuar né kété fushé.

3. Tregtia e PMB-ve pérfshihet né kategoriné
I1.5, té shtojcés sé ligjit nr. 10 081, daté 23.2.20009,
“Pér licencat, autorizimet dhe lejet né Republikén e
Shqipéris€”, t€ ndryshuar. Tregtimi me shumicé
dhe me pakicé i PMB-ve me rrezik dhe i PMB-ve
me rrezik té larté kryhet me licencé, té léshuar sipas
kérkesave té legjislacionit, né zbatim té ligjit nr. 10
081, daté 23.2.2009, “Pér licencat, autorizimet dhe
lejet n€ Republikén e Shqipéris€”, t€ ndryshuar.

4. Ministri, me propozimin e AKU-s& mund té
pezullojé dhe/apo té revokojé licencén, né

pérputhje me pikén 3, té kétij neni, né rastet kur
nuk pérmbushen mé kriteret e dhénies sé licencés
apo shkelen detyrimet e pércaktuara né té, si dhe né
rastet kur ka njé rrezik serioz pér shéndetin publik
dhe éshté e nevojshme e urgjente marrja e masave
parandaluese.

5. Né njésité e tregtimit me shumicé t&¢ PMB-ve
ndalohet:

a) mbajtja dhe tregtimi i PMB-ve me ambalazhe
té pamiratuara;

b) asgjésimi i ambalazheve dhe i PMB-ve té
skaduara apo té démtuara;

) mbajtja dhe tregtimi i ushgimeve pér njeréz e
pér kafshé, si dhe i farérave té padezinfektuara, gé
mund té pérdoren si ushgim pér njeréz dhe kafshé
si: drithéra, bishtajore pér kokérr (bizele, bathé,
fasule);

¢) riambalazhimi i PMB-ve;

d) shitja e PMB-ve me pakicé te pérdoruesi i
fundit.

6. NE njésité e tregtimit me pakicé ndalohet:

a) shitja e PMB-ve helmuese te personat, gé nuk
jané té pajisur me déshmi aftésie, si dhe e PMB-ve
shumé helmuese te personat gé nuk jané té pajisur
me déshmi aftésie té veganté, sipas pércaktimeve té
pikés 3, té nenit 23, té kétij ligji;

b) shitja e PMB-ve helmuese dhe shumé
helmuese pa receté;

) mbajtja dhe tregtimi i PMB-ve me ambalazhe
té pamiratuara;

¢) asgjésimi i ambalazheve dhe i PMB-ve té
skaduara apo té démtuara;

d) mbajtja dhe tregtimi i ushgimeve pér njeréz
dhe pér kafshé, si dhe i farérave té padezinfektuara,
qé mund té pérdoren si ushqim pér njeréz dhe
kafshé, si: drithéra, bishtajore pér kokérr (bizele,
bathé, fasule);

dh) riambalazhimi i PMB-ve.

7. Rregullat pér tregtimin, transportin, ruajtjen
dhe magazinimin e PMB-ve pércaktohen me
vendim té Késhillit t¢ Ministrave, me propozimin e
ministrit.

Neni 21
Tregtimi i materialit mbjellés, té dezinfektuar

1. Lejohet tregtimi i materialit mbjellés, té
dezinfektuar me njé PMB, e cila éshté e regjistruar
né Republikén e Shqipérisé ose né njé vend té BE-
SE.



2. Etiketa dhe dokumentet shogéruese pér
materialin mbjellés, t€ dezinfektuar, duhet té
pérfshijné emrin tregtar t¢ PMB-sé dhe emrin ose
emrat e |&ndés ose léndéve vepruese né pérmbajtje
té saj.

Neni 22
Transporti dhe ruajtja e PMB-ve

1. Transporti i PMB-ve kryhet me mjete té
sigurta dhe té pérshtatshme, sipas legjislacionit né
fuqi pér mallrat dhe substancat e rrezikshme.

2. PMB-té ruhen né magazina né rastin e
tregtimit me shumicé, si dhe né mjediset e tregtimit
me pakice.

3. Kushtet né magazinat dhe njésité e tregtimit
me pakicé duhet té garantojné ruajtjen e cilésive
fiziko-kimike té PMB-ve, sipas kérkesave té
pércaktuara né etiketén e PMB-ve.

4. Magazinat dhe njésité e tregtimit me pakicé té
PMB-ve duhet té jené té pajisura me:

a) mjetet e nevojshme pér asgjésimin e PMB-ve
té rrjedhura;

b) kéndin e ndihmés sé shpejté dhe mjetet
mbrojtése individuale;

C) pajisjet e mbrojtjes nga zjarri;

¢) mijediset higjieno-shéndetésore me ujé té
rrjedhshém;

d) magazinat té jené té pajisura me sistemet e
ajrimit, si dhe aparatet matése dhe regjistruese té
temperaturés e té lagéshtirés sé ajrit, si dhe mjedise
té vecanta géndrimi pér punonjésit e tyre.

Neni 23
Pérdorimi i géndrueshém i PMB-ve

1. Pérdorimi i géndrueshém i PMB-ve duhet té
sigurojé uljen e rrezigeve dhe ndikimeve té tyre né
shéndetin e pérdoruesve, konsumatoréve, kafshéve
dhe mijedisit si dhe kontrollin e integruar té
parazitéve.

2. PMB-té pérdoren nga pérdoruesi i fundit,
duke respektuar kérkesat dhe udhézimet, gé jepen
né dokumentin e regjistrimit té tyre.

3. PMB-té shumé helmuese pérdoren vetém nga
pérdoruesit profesionisté, té cilét jané persona té
diplomuar né fushén e agronomisé ose persona, té
cilét i jané nénshtruar njé trajnimi té pérshtatshém
pér pérdorimin e PMB-ve shumé té rrezikshme
dhe jané pajisur me déshmi aftésie té vecanté pér
kété pérdorim.

4. PMB-té helmuese pérdoren nga pérdoruesit
profesionisté, té cilét jané persona té diplomuar né
fushén e agronomisé ose nga persona, té cilét i jané
nénshtruar njé trajnimi té pérshtatshém pér
pérdorimin e PMB-ve helmuese dhe jané pajisur
me déshmi aftésie pér kété pérdorim.

5. Trajtimet me PMB duhet t& kryhen me mjete
dhe makineri sipas legjislacionit né fugi pér
makinerité, legjislacionit gé pérfshin dhe makinerité
pér pérdorim té PMB-ve, pér té garantuar siguriné
e shéndetit té pérdoruesve, té mjedisit dhe té
biméve e té produkteve bimore ku ato pérdoren.

6. Rregullat pér pérdorimin e géndrueshém té
PMB-ve, si dhe kriteret e kualifikimit pér
pérdoruesit pércaktohen me vendim té Késhillit t&
Ministrave, me propozimin e ministrit.

7. Kriteret teknike té mjeteve dhe makinerive, té
cilat pérdoren pér trajtimet me PMB, pércaktohen
me udhézim té ministrit.

Neni 24
Ambalazhimi i PMB-ve

1. Lejohet ambalazhimi i PMB-ve, té regjistruara
né Republikén e Shqipérisé.

2. Ambalazhimi i PMB-ve pérfshihet né
kategoriné 11.5, té shtojcés sé ligjit nr. 10 081, daté
23.2.2009, “Pér licencat, autorizimet dhe lejet né
Republikén e Shqipéris¢”, té ndryshuar.
Ambalazhimi i PMB-ve kryhet nga subjekte té
licencuara sipas kérkesave té legjislacionit né zbatim
té ligjit nr. 10 081, dat€ 23.2.2009, “Pér licencat,
autorizimet dhe lejet né Republikén e Shqipéris€”,
té ndryshuar.

3. Licencimi kryhet bazuar né verifikimin
paraprak nga AKU-ja té kushteve e té kritereve té
caktuara pér kété géllim né kété ligj dhe né aktet
nénligjore né zbatim té tij.

4. Rregullat e pérgjithshme pér klasifikimin,
ambalazhimin dhe etiketimin e PMB-ve zbatohen
né pérputhje me vendimin e Késhillit t&¢ Ministrave
gé rregullon klasifikimin, ambalazhimin dhe
etiketimin e kimikateve. Rregullat specifike pér
ambalazhimin  dhe etiketimin e PMB-ve
pércaktohen me udhézim té ministrit.

Neni 25
Asgjésimi i PMB-ve dhe ambalazheve té tyre

1. PMB-t€, ambalazhet dhe materialet e tjera, gé
duhet té asgjésohen, jané:



a) PMB-té e papérdorshme, pér shkak té
skadimit ose pér arsye té tjera, pérjashtuar rastet kur
ato i jané nénshtruar analizave nga laboratori i
akredituar dhe parametrat e tyre jané té njéjta me
ato té dosjes sé regjistrimit;

b) PMB-t€ qé kané rrjedhur gjaté ruajtjes e
transportit dhe materialet e pérdorura pér thithjen e
dezaktivizimin e tyre;

c) ambalazhet, si: fugi, bidoné, shishe, kuti, gese
dhe objekte té tjera té ngjashme, té boshatisura;

¢) sendet e ndotura gjaté punés, si: pajisje
mbrojtése, ené t& ndryshme, mjete pastrimi, objekte
té tjera té ngjashme, té cilat nuk mund té pérdoren
me.

2. Tregtuesit me shumicé t& PMB-ve, pér PMB-
té e pérmendura né shkronjén “a”, té€ pikés 1, t&
kétij neni, jané€ té detyruar t’i largojné€ ato nga
territori 1 Republikés sé Shqipérisé ose té béjné
djegien (inginerimin) e tyre, né pérputhje me
legjislacionin né fugi pér ndotjen e mjedisit.

3. Asgjésimi i PMB-ve me djegie (inginerim),
brenda territorit t& Republikés sé Shqipérisé, béhet
nga subjekte té specializuara pér kété géllim, té
licencuara sipas legjislacionit né fuqi pér lejet dhe
licencat.

4. Ministri, sé bashku me ministrin pérgjegjés
pér mjedisin, miratojné udhézimin pér asgjésimin e
PMB-ve dhe té ambalazheve té tyre, sipas
pércaktimeve t€ shkronjave “a”, “b”, “c” dhe “¢”,
té pikés 1, té kétij neni.

5. Riciklimi i ambalazheve t&¢ PMB-ve, sipas
pércaktimeve t&€ shkronjés “c”, t€ pikés 1, t&€ kétij
neni, duhet té kryhet vetém pér ato ambalazhe, té
cilat nuk jané té kontaminuara me PMB té
klasifikuara si PMB té rrezikshme dhe PMB me
rrezik té larté dhe né pérputhje me legjislacionin né
fugi pér mbetjet.

6. Ambalazhet e kontaminuara me PMB té
klasifikuara si PMB té rrezikshme dhe PMB me
rrezik té larté duhet té trajtohen né pérputhje me
legjislacionin né fugi pér menaxhimin e integruar té
mbetjeve.

Neni 26
Té dhénat statistikore pér PMB-té

1. Instituti i Statistikave, né bashképunim me
ministring, té sigurojé té dhénat statistikore té
PMB-ve:

a) ¢do vit pér sasité e hedhura né treg;

b) ¢do 5 vjet pér sasité e pérdorura.

2. Rregullat e sigurimit té t& dhénave statistikore
té PMB-ve pércaktohen me marréveshje mirékuptimi
midis Institutit t& Statistikave dhe ministrisé.

Neni 27
Kérkesat pér gjurmueshméring

1. Gjurmueshméria pércaktohet né té gjitha
nivelet e prodhimit bimor me rrezik, objekteve té
tjera ose PMB-ve, € jané ose priten té jené té
lidhura me shéndetin e biméve, né té gjitha fazat e
prodhimit, t& pérpunimit dhe té shpérndarjes sé
tyre.

2. Prodhuesit e biméve dhe tregtuesit e PMB-ve
krijojné njé sistem pér mbajtjen e té dhénave, té
quajtur bazé té dhénash, dhe garantojné
procedurat, té cilat mundésojné identifikimin e tyre
n ¢do cast. N p rmjet k tyre t dh nave b het
identifikimi i ¢do personi fizik apo juridik, gé i ka
furnizuar apo éshté furnizuar me bimé, prodhime
bimore me rrezik, objekte té tjera ose PMB.

3. Prodhuesit dhe tregtuesit e biméve, si dhe
tregtuesit e PMB-ve e ruajné informacionin e
pérmendur né pikén 2, té kétij neni, pér tre vjet dhe
ia japin kété informacion AKU-sé dhe ministrit, me
kérkesé t tyre.

KREU VI
KUNDERVAJTJE ADMINISTRATIVE

Neni 28
Kundérvajtje administrative

1. Kur nuk pérbéjné vepér penale, shkeljet e
méposhtme té dispozitave té kétij ligji pérbéjné
kundérvajtje administrative dhe ndéshkohen me:

a) gjobé 10 000 leké, né rastet kur veprohet né
kundérshtim me pikén 1, té nenit 7; pikén 1, té
nenit 15; dhe pikat 2, 3 e 5, té nenit 23, té kétij ligji;

b) gjobé 50 000 leké, né rastet kur veprohet né
kundérshtim me pikén 2, té nenit 7; pikén 1, té
nenit 10; nenet 11 e 12; pikén 1, té nenit 14; pikén
1, té nenit 17; dhe pikén 4, t& nenit 22, té kétij ligji;

C) gjobé 100 000 leké, né rastet kur veprohet né
kundérshtim me pikén 2, té nenit 14; nenin 15;
pikat 2 e 6, t& nenit 20; nenin 21; pikat 2 e 3, té
nenit 23; dhe pikén 4, té nenit 24, té kétij ligji;

¢) gjobé 200 000 leké, né rastet kur veprohet né
kundérshtim me pikat 1, 3 e 5, t& nenit 20; pikén 3,
té nenit 22; pikat 1 e 2, té nenit 24; dhe pikén 3, té
nenit 25, té kétij ligji;



d) gjobé 500 000 leké, si dhe propozim pér
hegje té licencés pérkatése né rast pérséritjeje té
kundérvajtjeve administrative té parashikuara né
pikén 1 té nenit 20; dhe né pikén 1, té nenit 24, té
kétij ligji.

Té gjitha té ardhurat nga gjobat derdhen né
Buxhetin e Shtetit.

2. Pér shkeljet e dispozitave té kétij ligji, té cilat
sipas pikés 1, té kétij neni, pérbéjné kundérvajtje
administrative, pérve¢c masés sé vénies sé gjobés, e
cila éshté dénim kryesor, vendosen edhe dénime
plotésuese si masa e kthimit t€ ngarkesave, e hegjes
sé licencés, e hegjes sé té drejtés sé tregtimit me
shumicé ose pakicé, si dhe masa urgjente, si masa e
bllokimit né rastin e shkeljeve té dispozitave té
pikés 2, té nenit 7, dhe té nenit 19, té kétij ligji.

Neni 29
Procedurat e kundérvajtjes administrative

1. Té drejtén e dhénies sé masés administrative,
si¢ éshté pércaktuar né nenin 28, té kétij ligji, e ka
inspektori i organit té kontrollit.

2. Kundér vendimit té inspektoratit mund té
béhet ankim ose ankim i veganté né pérputhje me
legjislacionin né fugi pér inspektimin.

3. Procedura e konstatimit dhe vendosjes do té
béhen né pérputhje me legjislacionin né fuqi pér
kundérvajtjet administrative.

KREU VII

DISPOZITA TE FUNDIT DHE
KALIMTARE

Neni 30
Dispozité kalimtare

1. Laboratorét e diagnostikimit té parazitéve té
Departamentit t€ Mbrojtjes sé Biméve prané
Universitetit Bujgésor té Tiranés, pas hyrjes né fugi
té kétij ligji, riorganizohen si institucion né varési té
ministrit.

2. Ményra e organizimit dhe funksionimit té
laboratoréve té diagnostikimit té parazitéve té
Departamentit t¢ Mbrojtjes sé Biméve pércaktohen
me vendim té Késhillit t& Ministrave.

Neni 31
Akte nénligjore

1. Ngarkohet Késhilli i Ministrave pér nxjerrjen
e akteve nénligjore né zbatim té pikés 5, té nenit
14; té pikés 4, té nenit 19; té pikés 7, té nenit 20; t&

pikés 6, té nenit 23 dhe pikés 2, té nenit 30, té kétij
ligji.

2. Ngarkohet ministri t& nxjerré aktet nénligjore
né zbatim té pikave 2, 3 dhe 4, t& nenit 6; té pikave
2e7,ténenit 7; té pikave 1 e 3, t& nenit 8; té pikave
2 e 3, té nenit 10; té pikave 1 e 3, té nenit 12; té
pikave 2 e 3, té nenit 13; té pikés 3, té nenit 15; t&
pikés 2, té nenit 17; té pikés 5, t& nenit 19; té pikés
7, t& nenit 23; dhe té pikés 4, té nenit 24 té kétij ligji.

3. Ngarkohen ministri dhe ministri pérgjegjés
pér mjedisin té nxjerrin aktin nénligjor né zbatim té
pikés 4, té nenit 10, dhe pikés 4, té nenit 11, té kétij
ligji.

Neni 32
Shfugizime

1. Ligji nr. 9362, daté 24.3.2005, “Pér Shérbimin
e Mbrojtjes sé Biméve”, i ndryshuar, shfuqgizohet
me hyrjen né fuqi té kétij ligji.

2. Deri né daljen e akteve nénligjore né zbatim
té Kkétij ligji, mbeten né fuqi aktet nénligjore né
zbatim t€ ligjit nr. 9362, daté¢ 24.5.2005, “Pér
Shérbimin ¢ Mbrojtjes s¢ Biméve”, i ndryshuar, pér
aq sa pérputhen me ligjin né fuqi.

Neni 33
Hyrja né fuqi
Ky ligj hyn né fugi 15 dité pas botimit né
Fletoren Zyrtare.
Miratuar né datén 27.10.2016

Shpallur me dekretin nr. 9839, daté 9.11.2016,
té Presidentit t& Republikés sé Shqipérisé,
Bujar Nishani



